
 

ᑐᓴᕋᑦᓭᑦ 

P.O BOX  900, KUUJJUAQ (QUEBEC) J0M 1C0 

TEL: 1-844-964-2244 / 819 964-2222 FAX: 819 964-2888 

ᑐᓴᕐᑕᐅᓴᐅᑎᒋᒋᐊᓖᑦ 

 
 
 

ᐃᓅᓯᕐᒥᒃ ᑭᐱᓯᑐᐃᓐᓇᑌᓕᒋᐊᖃᕐᓂᖅ ᐅᖄᒍᑕᐅᖃᑦᑕᓗᓂ ᐃᓅᓕᑦᓯᒍᑕᐅᒍᓐᓇᐳᖅ  

 

 

ᑰᑦᔪᐊᒥᑦ, ᔭᓄᐊᕆ 29, 2021 - ᑲᓇᑕᒥ ᐱᓇᓱᐊᕈᓯᖃᕐᑎᑕᐅᑎᓪᓗᒍ ᐃᓅᓯᕐᒥᒃ ᑭᐱᓯᑐᐃᓐᓇᑌᓕᒋᐊᖃᕐᓂᖅ, 

ᔭᓄᐊᕆ 31-ᒥᑦ ᕕᐳᐊᕆ 6, 2021-ᒧᑦ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐃᕐᙯᑎᑦᓯᒍᒪᕗᑦ, 

ᐅᖄᒍᑕᐅᖃᑦᑕᕆᐊᖃᕐᓂᖓᓂᒃ ᐊᐅᓚᑦᔭᕆᐊᕈᑕᐅᒋᐊᖃᕐᓂᖓᓂᓪᓗ ᓄᓇᓕᓐᓂ ᐃᓅᓯᕐᒥᒃ 

ᑭᐱᓯᑐᐃᓐᓇᑌᓕᒍᑎᑦᓭᑦ. 

 

ᐱᓇᓱᐊᕈᓯᖃᕐᑎᑕᐅᑎᓪᓗᒍ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑐᓴᐅᒪᑎᑦᓯᖃᑦᑕᓛᕐᖁᑦ ᐃᓅᓯᕐᒥᒃ 

ᑭᐱᓯᑐᐃᓐᓇᑌᓕᒍᑎᑦᓴᓅᓕᖓᔪᓂᒃ ᐃᑲᔪᕐᑕᐅᕕᑦᓴᓂᓪᓗ Facebook page-ᑎᒍᑦ  Reach Out Nunavik . 

ᓄᓇᓕᓐᓂ ᓱᒐᑦᓴᖃᕐᑎᓯᒍᑎᑦᓭᑦ ᐊᑐᐃᓐᓇᕈᕐᑎᑕᐅᖃᑦᑕᕈᓐᓇᑐᑦ, ᓲᓱᒋᔭᐅᑦᓯᐊᑎᓪᓗᒋᑦ ᖃᓄᐃᓘᖁᔨᒍᑏᑦ 

ᖃᓂᒻᒪᑌᓕᒋᐊᖃᕐᓂᒧᑦ. ᐃᓅᓯᕐᒥᒃ ᑭᐱᓯᑐᐃᓐᓇᑌᓕᒍᑎᑦᓴᓅᓕᖓᔪᓂᒃ ᑐᓴᐅᒪᖃᑎᒌᑦᑎᓯᔩᑦ ᐃᑲᔪᕐᓯᒪᖃᑦᑕᓛᕐᑐᑦ 

ᓱᒐᑦᓴᖃᕐᑎᓯᔪᖃᓕᕐᐸᑦ ᑮᓇᐅᔭᖃᕐᑎᓯᒍᑎᑦᓭᓗ ᐊᑐᐃᓐᓇᐅᑎᑕᐅᓗᑎᒃ ᓄᓇᓕᓕᒫᓂ ᐱᓇᓱᖃᑎᒋᔭᐅᔪᓄᑦ 

ᐊᑐᐃᓐᓇᕈᕐᑎᕆᒍᒪᔪᓄᑦ ᓱᒐᑦᓴᖃᕐᑎᓯᒍᑎᑦᓴᓂᒃ ᐃᓅᓯᕐᒥᒃ ᑭᐱᓯᑐᐃᓐᓇᑌᓕᒋᐊᖃᕐᓂᖅ ᐱᓪᓗᒍ 

ᐃᓅᒍᒪᓂᖃᕐᓂᖃᕆᐊᖃᕐᓂᓗ ᐱᓪᓗᒍ. 

  

ᐱᓇᓱᐊᕈᓯᓕᒫᒥ, ᐊᑐᐊᒑᐲᑦ ᐁᑦᑐᑑᑎᐅᖃᑦᑕᓛᕐᑐᑦ ᓄᓇᕕᒻᒥᐅᓄᑦ, ᑐᑭᓯᑎᑦᓯᒍᑎᑦᓭᑦ 

ᓯᕗᓪᓕᐅᔨᒐᑦᓴᓕᐊᕆᓯᒪᔭᖏᓐᓂᒃ ᓄᓇᓕᓕᒫᓂ ᐃᓅᓯᕐᒥᒃ ᑭᐱᓯᑐᐃᓐᓇᑌᓕᒋᐊᖃᕐᓂᒧᑦ ᑲᑎᒪᔩᑦ ᐃᓚᒋᔭᐅᑎᓪᓗᒍ 

ᐸᕐᓀᕈᑕᐅᓯᒪᔪᓄᑦ ᓯᑦᑎᒻᐸ, 2019-ᒥ ᐱᒋᐊᕐᓂᖃᕐᓱᑎᒃ.   

 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐃᕐᙯᑎᑦᓯᕗᑦ ᓄᓇᕕᒻᒥᐅᓂᒃ ᐱᓇᓱᖃᑎᒋᔭᐅᔪᓕᒫᑦ (ᐊᑦᔨᒌᖕᖏᑐᑦ ᐱᓇᓱᕝᕖᑦ) 

ᐊᐅᓚᑦᔭᕆᐊᕈᑎᖃᕈᓐᓇᓕᕐᒪᑕ ᐱᓇᓱᐊᕐᑕᐅᒋᐊᓕᓐᓂᒃ, ᑲᔪᓯᑎᑦᓯᓱᑎᒃ ᓄᓇᓕᓕᒫᓅᓕᖓᔪᓂᒃ ᐸᕐᓀᕈᑎᓂᒃ 

ᓴᐳᑦᔨᓯᒪᒍᑎᑦᓴᓂᒃ ᑐᕌᒐᓕᐊᒍᓯᒪᔪᓂᒃ ᓇᓗᓀᕐᑕᐅᓯᒪᔪᓂᒃ. ᐱᓇᓱᕝᕖᑦ ᐃᑲᔪᕐᓯᒍᑎᑦᓭᓗ ᑖᑦᓱᒥᖓᑦᓭᓇᖅ 

ᑐᕌᒐᖃᓲᒍᕗᑦ ᐱᓇᓱᐊᕐᑕᒥᑎᒍᑦ. ᐊᐅᓚᑦᔭᕆᐊᕐᓂᖃᕐᓯᒪᓕᕐᓱᑎᓪᓗ. ᑐᓴᕐᑎᓯᒍᑏᑦ ᐱᓇᓱᐊᕐᑕᐅᒋᐊᓕᓐᓂᒃ 

ᐱᓇᓱᐊᕐᑕᐅᓯᒪᔪᓂᓪᓗ ᐊᕐᕌᒎᓚᐅᕐᑐᒥ ᑐᓴᕐᑎᓯᒍᑕᐅᓛᕐᑐᑦ ᖃᒻᒥᑯᑦ ᐃᓄᓕᒫᓂᒃ.    

 
 

ᓄᓇᕕᒻᒥ ᓇᓂᑐᐃᓐᓇᖅ, ᐱᓇᓱᖃᑎᒌᒍᑎᖃᕐᑐᖃᕐᐳᖅ ᐱᕙᓪᓕᐊᓂᖃᑦᓯᐊᑐᓂᒃ ᐃᓅᓯᕐᒥᒃ 

ᑭᐱᓯᑐᐃᓐᓇᑌᓕᒍᑎᑦᓴᓕᕆᓂᕐᒧᑦ ᑲᒪᒍᓐᓇᓂᕐᒧᓗ ᐊᕐᕌᒍᓕᒫᒥ. ᑐᑭᓯᒋᐊᑦᓯᐊᕕᑦᓴᐅᕗᑦ ᐃᓅᓯᕐᒥᒃ 

ᑭᐱᓯᑐᐃᓐᓇᑌᓕᒋᐊᖃᕐᓂᒧᑦ ᓄᓇᓕᓐᓂ ᐱᓇᓱᑦᑏᑦ ᐋᓐᓂᐊᕖᓐᓂ ᓇᓪᓕᒋᓐᓂ.   

 
 
 

ᐃᑲᔪᕐᑕᐅᕕᑦᓴᖃᕐᐳᖅ: 

 
 

•  ᓄᓇᓕᓐᓂ ᐋᓐᓂᐊᕕᐊᐱᓐᓂ: 1-819-×××-9090 

ᓄᓇᕘᕐᒥ ᑲᒪᑦᓯᐊᑐᑦ ᐅᖄᓚᕕᑦᓭᑦ: 1-800-265-3333 (ᐃᓄᒃᑎᑐᑦ/ᖃᓪᓗᓈᑎᑐᓪᓗ) 

 

•  ᐃᓄᐃᑦ ᐱᓪᓚᕆᖁᑎᖏᓐᓂᒃ ᐱᓇᓱᐊᓲᖏᓐᓂᓗ ᐊᓪᓚᕕᒃ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ (9-

ᖑᒥᑦ 5-ᖑᒧᑦ): 1 877-686-2845 (ᐃᓄᒃᑎᑐᑦ/ᖃᓪᓗᓈᑎᑐᓪᓗ)  

https://www.facebook.com/reachoutnunavik


 
 

P.O BOX 900, KUUJJUAQ (QUEBEC) J0M 1C0 

TEL: 1-844-964-2244 / 819 964-2222 FAX: 819 964-2888 

 

•  ᓄᓇᓕᑐᙯᑦ ᐃᓄᐃᓪᓗ ᖃᓄᐃᖕᖏᓯᐊᕐᓂᒥᒃ ᓂᕆᐅᓐᓂᖃᕐᓂᒧᑦ ᐅᖄᓚᕕᑦᓴᖓᑦ: 1-855-242-

3310 (ᖃᓪᓗᓈᑎᑐᑦ / ᐅᐃᒍᐃᑎᑐᓪᓗ) 

 

•  ᑲᒃᑲᓛᑦ ᐱᐊᕃᑦ ᐃᑲᔪᕐᑕᐅᒍᒪᔪᑦ ᐅᖄᓚᕕᑦᓴᖓ: 1-800-668-6868 

www.kidshelpphone.ca  (ᖃᓪᓗᓈᑎᑐᑦ / ᐅᐃᒍᐃᑎᑐᓪᓗ)  

 
 

 

 

 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂᒃ ᐱᒍᑦᔨᕗᑦ 1978-ᒥ ᓄᐃᑕᐅᓯᒪᑦᓱᑎᒃ ᔦᒥᓯ ᐯᒥ ᑯᐯᓪᓗ ᑕᕐᕋᖓᓂ 

ᐊᖏᖃᑎᒌᒍᑎᒧᑦ.  ᐱᒍᑦᔨᓱᑎᒃ ᑯᐯᑉ ᑕᕐᕋᖓᓂᒃ 55 ᖁᓛᓃᑦᑐᓕᒫᒥᒃ ᐃᓗᓯᓕᕆᓂᕐᓂᒃ ᐃᓄᓕᕆᓂᕐᓂᓗ ᓄᓇᓖᑦ 

ᖁᓕᓪᓗ ᓯᑕᒪᓪᓗ ᐃᓄᖏᓐᓂᒃ. 

ᑐᓴᕐᑎᓯᔪᑦ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

 

 

ᑐᑭᓯᒋᐊᕐᑐᕕᑦᓴᖅ: ᕗᑦᔨᓂ ᕆᓵᕐ 

 ᑐᓴᕋᑦᓴᓂᐊᕐᑎᖓ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

 ᐅᖄᓚᐅᑎᖓ: 581-888-5904 

 

 

 

 
 


